
Abstract. In this article, the KAZCausal corpus attempts for the first time to 
annotate causal relationships in modern Kazakh. The study examines the structural and 
methodological foundations of the KAZCausal corpus. In addition, the first attempt 
was made to systematically record causal and resultative relationships in texts based on 
scientific, journalistic, and Internet information materials, and the results of this study make 
a significant contribution to the field of natural language processing (NLP), integrating 
with the field of linguistics. In the course of the study, the process of corpus creation, the 
annotation scheme, and linguistic criteria will be discussed as prerequisites for creating 
a corpus applied to syntactic and semantic cause-and-effect configurations in the modern 
Kazakh language. This article will examine a number of tools, models, and corpora that have 
been successfully used in research on other languages for contextualization in current NLP 
experiments. These include the Humor (High-speed Unification Morphology) annotator for 
morphological processing, the POS tagging model, the Multi-tasl learning and Subdomain 
adaptation model, Multilingual BERT, the multilingual XLM-R model, as well as the 
Kazakh Language Corpus-KLC with wide coverage, Penn Discourse Treebank (PDTB), 

CausBank, and BECause, the main differences and innovative aspects of the KAZCausal 
corpus aimed at annotating causal relationships were examined, as well as features such 
as annotation principles, scope of application, and structural nature. In the future, the 
KAZCausal corpus may become the basis for application in other Turkic-language corpora, 
effective use of the Kazakh language in computer processing, development of semantic 
search technologies in information systems, and improvement of NLP models.

Keywords: NLP, text annotator, corpus linguistics, KazCausal, multilingual model, 
annotation

Аннотация. Аталған мақалада KAZCausal корпусы қазіргі қазақ тіліндегі се-
беп-салдарлық байланысты аннотациялауға алғаш рет талпыныс жасап отыр. Зерттеу-
де KAZCausal корпусын құрастыру, құрылымдық дизайны және әдіснамалық негіздері 
қарастырылады. Сонымен қатар, ғылыми, публицистикалық, интернеттік-ақпараттық 

материалдар негізіндегі мәтіндердегі себеп-салдарлық пен нәтижелік қатынастар-
ды жүйелі түрде тіркеудің алғашқы әрекеті жасалды, әрі аталған зерттеу нәтижесі 
лингвистика саласымен интеграциялана отырып,  табиғи тілдерді өңдеу (Natural 
language processing – NLP) саласына да айтарлықтай үлес қосады. Зерттеу бары-
сында қазіргі қазақ тіліндегі синтаксистік және семантикалық себеп-салдарлық 
конфигурацияларға қолданылатын корпусты құрудың алғышарттары ретінде кор-
пус құру үдерісіне, аннотация сұлбасына және лингвистикалық критерийлерге 
тоқталады. Бұл мақалада қазіргі NLP тәжірибелері аясында контексттеу үшін зерт-
теуде басқа да тілдерде сәтті қолданыс тапқан бірқатар құралдар, моделдер мен 
корпустар қарастырылады. Оларға морфологиялық өңдеуге арналған Humor (High-
speed Unification Morphology) аннотаторы, POS tagging моделі, Multi-tasl learning 
and Subdomain adaptation моделі, Multilingual BERT, XLM-R көптілді моделі, со-
нымен қатар кең ауқымды қамтыған қазақ тілді Kazakh Language Corpus – KLC 
корпусы, Penn Discourse Treebank (PDTB), CausBank  және BECause сияқты аннота-
ция қағидаттары, қолдану саласы және құрылымдық сипаты сияқты ерекшеліктері-
не шолу жасалып, себеп-салдарлық байланыстарды аннотациялауға бағытталған 
KAZCausal корпусының негізгі айырмашылықтары мен инновациялық аспектілері 
қарастырылды. KAZCausal корпусы болашақта өзге де түркі тілдес корпустарға 
қолдануға, қазақ тілін компьютерлік өңдеу бағытында тиімді пайдалануға, ақпарат-
тық жүйелерде семантикалық іздеу технологияларын дамытуда және NLP модел-
дерін жетілдіруге негіз етуге болады.

Түйінді сөздер: NLP, мәтінді аннотаторы, корпус лингвистикасы, KazCausal, 
көптілді модель, аннотациялау

Дәйексөздер үшін: Р. Таберхан, М.А. Самбетбаева, Г. Қалман (2026). 
KazСausal: қазақ тіліндегі себеп-салдарлық қатынастардың алғашқы корпустық 
аннотациясы // Халықаралық ақпараттық және коммуникациялық технологиялар 
журналы. Т. 7. No. 26. Б. 160–171. https://doi.org/10.54309/IJICT.2026.26.2.011. (Қаз. 
тіл.). 

Мүдделер қақтығысы: Авторлар осы мақалада мүдделер қақтығысы жоқ 
деп мәлімдейді.

Алғыс: Бұл зерттеу Қазақстан Республикасы Ғылым және жоғары білім 
министрлігінің Ғылым комитеті тарапынан қаржыландырылды (АР26195165).

KAZCAUSAL: ПЕРВАЯ КОРПУСНАЯ АННОТАЦИЯ ПРИЧИННО-СЛЕД-
СТВЕННЫХ СВЯЗЕЙ НА КАЗАХСКОМ ЯЗЫКЕ

Р. Таберхан1*, М.А. Самбетбаева1, Г. Калман2

1Евразийский национальный университет имени Л.Н. Гумилева, Астана, 
Казахстан;

2Университет имени Ш.Ш. Уалиханова, Кокшетау, Казахстан.
E-mail: roman.tn82@gmail.com 



INTERNATIONAL JOURNAL OF INFORMATION AND COMMUNICATION TECHNOLOGIES 2026. Vol. 7. Іs. 2 (26). INTERNATIONAL JOURNAL OF INFORMATION AND COMMUNICATION TECHNOLOGIES 2026. Vol. 7. Іs. 2 (26).

This work is licensed under a Creative Commons Attribution-NonCommercial-NoDerivatives 4.0 
International License163

Таберхан Роман ― PhD докторант, Евразийский национальный университет имени 
Л.Н. Гумилева, кафедра информационных систем, Астана, Казахстан
E-mail: roman.tn82@gmail.com, https://orcid.org/0000-0002-3375-4947;
Мадина Самбетбаева ― Доктор PhD, Ассоциированный профессор кафедры ин-
формационных систем, Евразийский национальный университет имени Л.Н. Гуми-
лева, Астана, Казахстан
https://orcid.org/0000-0001-9358-1614;
Гүлжамал Қалман ― Доктор PhD, Ассоциированный профессор кафедры инфор-
мационных и коммуникационных технологий, Кокшетауский университет имени Ш. 
Ш. Уалиханова, Кокшетау, Казахстан
https://orcid.org/0000-0001-8863-9447.

© Р. Таберхан, М.А. Самбетбаева, Г. Қалман  

Аннотация. В данной статье корпус KAZCausal впервые пытается аннотиро-
вать причинно-следственную связь на современном казахском языке. В исследова-
нии рассматриваются конструктивные и методологические основы сборки корпуса 
KAZCausal. Кроме того, была предпринята первая попытка систематической реги-
страции причинно-следственных и результирующих отношений в текстах на основе 
научных, публицистических, интернет-информационных материалов, и результаты 
данного исследования вносят значительный вклад в область обработки естественных 
языков (Natural language processing – NLP), интегрируясь с областью лингвистики. 
В ходе исследования в качестве предпосылок для создания корпуса, применяемых к 
синтаксическим и семантическим причинно-следственным конфигурациям в совре-
менном казахском языке, будут затронуты процесс создания корпуса, схема аннота-
ции и лингвистические критерии. В этой статье будет рассмотрен ряд инструментов, 
моделей и корпусов, которые успешно использовались в исследованиях на других 
языках для контекстуализации в рамках текущих экспериментов NLP. К ним отно-
сятся аннотатор Humor (High-speed Unification Morphology) для морфологической 
обработки, модель POS tagging, модель Multi-tasl learning and Subdomain adaptation, 
Multilingual BERT, многоязычная модель XLM-R, а также корпус казахоязычного 
Kazakh Language Corpus-KLC с широким охватом, Penn Discourse Treebank (PDTB), 
CausBank и BECause были рассмотрены основные различия и инновационные аспек-
ты корпуса KAZCausal, направленные на аннотирование причинно-следственных 
связей, а также такие особенности, как принципы аннотации, область применения и 
структурный характер. Корпус KAZCausal в будущем может стать основой для при-
менения в других тюркоязычных корпусах, эффективного использования казахского 
языка в направлении компьютерной обработки, развития технологий семантического 
поиска в информационных системах и совершенствования моделей NLP.

Ключевые слова: NLP, аннотатор текста, корпусная лингвистика, KazCausal, 
многоязычная модель, аннотация

Кіріспе.
Табиғи тілдерді өңдеу (Natural language processing-NLP)-технология саласы-

ның қарқынды дамуы арқылы адам тілін модельдеу, олардың өзара қатынасу мүмкін-
діктерін барынша кеңейткені белгілі. Мұндай жетістіктер, әсіресе, модельдері күр-
делі болып келетін деректері толық жеткілікті кең таралған тілдер үшін өте пайдалы 
болды. Мәселен, арнайы мәтіндік корпустарды жинау, оларды топтарға жинақтау, 
морфологиялық және синтаксистік талдаулар жасауға талпыныс Венгрияда  Humor 
(High-speed Unification Morphology) аннотаторынан басталса (Proszeky et al., 1999), 
Орталық және Шығыс Еуропа тілдеріне зерттеу жасалынған морфологиялық-син-
таксистік кодтау сызбасы MSD Copernicus 106 жобасы (Erjavec et al., 1998) жүзеге 
асырылды. Аталған жоба аясында Дж. Оруэллдің «1984» атты романындағы парал-
лель аннотацияланған корпус пайда болды. Дегенмен, аталған корпустың бірқатар 
кемшіліктерінің ішінде ең бастысы көлемінің шағындығы еді, сондықтан ол іргелі 
зерттеулер жасауға мүмкіндік бермеді. Осы олқылықтың орнын толтыру мақса-
тымен, машиналық оқыту қолданбалары үшін сөз табын аннотациялауға арналған 
POS tagging (Alexin et al., 2003) көлемі кең корпусы жүзеге асырылды.

Корпустар арасындағы түрлі эмоцияларды тану ерекшеліктеріне негізделген 
көпміндетті оқыту мен ішкі домендік бейімдеу (Multi-tasl learning and Subdomain 
adaptation) моделі эмоцияны білдіретін конструкцияларды тану үшін бөгет жасай-
тын факторларды азайту мақсатын көздейді (Fu et al., 2023). Бұл моделдің басқа 
да кросс-корпустық сөйлеу эмоциясын тануға бағытталған зерттеулерден айыр-
машылығы орташа реколл (recall) көрсеткішінің жоғары екендігі болып табылады. 

Алайда бұл айтылғандардың барлығы табиғи тілдерді өңдеу  (NLP) барысын-
да негізінен ресурсы мол, қолданылу аясы кең, кең таралған тілдерге негізделген 
зерттеулер еді. Мұндай моделдерді аз қолданыстағы, ресурсы аз тілдердің мәселесін 
шешу үшін қолданылатын инновациялық стратегиялар пайда бола бастады. Осын-
дай бейімдеу тәсілін-трансферлік оқыту деп атап, Multilingual BERT, XLM-R сияқты 
моделі жүзеге асырылды (Pakray et al., 2024).  

Ал қазіргі қазақ тілінің корпусын жасауға талпынған зерттеуге сәйкес (Kazakh 
Language Corpus-KLC), аталған зерттеу жергілікті ізденушілер қауымдастығы жүзе-
ге асырған қазақ тілінің корпусын құрастыруға бағытталған алғашқы зерттеулердің 
бірі болып табылады (Makhambetov et al., 2013). Оның басты ерекшелігі–135 мил-
лионнан астам сөзді қамтыған ауқымы өте көлемді екендігі, сонымен қатар жанр-
лық-стильдік жағынан бес саланы қамтитындығын атауға болады. Корпустың басты 
негізінен басқа аннотацияланған жеке морфологиялық, синтаксистік және құрылым-



INTERNATIONAL JOURNAL OF INFORMATION AND COMMUNICATION TECHNOLOGIES 2026. Vol. 7. Іs. 2 (26). INTERNATIONAL JOURNAL OF INFORMATION AND COMMUNICATION TECHNOLOGIES 2026. Vol. 7. Іs. 2 (26).

This work is licensed under a Creative Commons Attribution-NonCommercial-NoDerivatives 4.0 
International License165

дық белгілеріне сай бөлімдер және сөйлеу тілінің аннотацияланған деректеріне ар-
налған қосымша корпусы бар. Дегенмен, қазақ тіліндегі белгілі бір конструкциялар-
ды аннотациялайтын модель негізіндегі корпустың болмауы зерттеу саласындағы 
үлкен олқылықтардың бірі болып табылады.

Әдістер мен материалдар.
Қазақ тіліндегі себеп-салдарлық конструкцияларды аннотациялауға бағыт-

талған алғашқы талпыныстардың бірі болып табылатын KAZCausal корпусын 
құрастыру мақсатында қазақ тіліндегі ғылыми, публицистикалық және ресми-ақпа-
раттық және интернет мәтіндері секілді стильдік-жанрлық сипаттағы мәтіндер 
қолданылды. Күн сайын деректер базасы барынша толығуда және қазіргі уақытта 
деректердің бастапқы көлемі 850 бірлікті құрайды. Корпусқа алынған материалдар 
pdf, docx, html форматтарынан алдын-ала өңдеу тәсілі арқылы өзара біріздендіріліп, 
корпус форматына келтіріледі. 

Зерттеу барысында басты тәсіл-аннотациялау бірліктері, яғни сөйлем ішін-
дегі себеп-салдарлық қатынастарды аннотациялау жүзеге асырылады. Оған себеп 
компонентті (CAUSE), салдар компонентті (EFFECT), себеп-салдарлық маркер-
лер (CONNECTIVES) және себеп-салдарлық типтер ретінде логикалық, уақыттық, 
прагматикалық, шартты-себепті, мақсаттық және т.б. қарастырылды.

Келесі мәтіндерді өңдеу кезеңі тәсілі кезінде алдымен токенизация алгоритмі, 
ережелік модель, морфологиялық сараптама мен қателерді автоматты түзету сарап-
тамасы аннотациялау тарапынан қолмен тексеріліп, нақтылану жүзеге асырылады.

Ал аннотациялау кезеңінде арнайы аннотациялау нұсқаулығы (annotation 
guidelines) даярланды. Аталған нұсқаулыққа сәйкес, қазақ тіліндегі себеп-салдар-
лық қатынастарды анықтау үшін алғашқы аннотация, келісім көрсеткішін есептеу, 
соңғы нұсқаны қалыптастыру үдерістері жасалады. Корпус Label Studio платформа-
сында жүзеге асырылса, кіріс-шығыс форматтары JSON, XML негізінде және Python 
бағдарламалау тілі қолданылды.

Корпусқа жинақталған деректерді талдау үшін себеп-салдарлық маркер-
лердің жиілігін есептеу, себеп пен салдардың синтаксистік үлгілерін анықтау, се-
беп-салдарлық құрылымдар типологиясын жіктеу мен статистикалық талдау әді-
стері назарға алынды.  

Нәтижелер және оларды талқылау.
Себеп-салдарлық байланыстар табиғи тілдің мағыналық құрылымдарында 

маңызды орын алады және табиғи тілдерді өңдеу (NLP) саласында мәліметтерді тал-
даудың ең негізгі компоненттерінің бірі болып табылады. Олар мәтіндегі оқиғалар 
арасындағы логикалық байланыстарды көрсетіп, аргументациясының, түсіндірудің, 
дәлелдеу мен пайымдаудың негізін құрайды. Тілдік коммуникацияда себептің неме-
се салдардың нақты берілуі айтушының көзқарасын, бағалауын, ниетін, эмоциясын 
жеткізеді және дискурстың прагматикалық бағытын қалыптастырады. Сондықтан 
себеп-салдарлық байланыстарды жүйелі түрде зерттеу тек жалпы тіл білімінің ғана 
емес, сонымен қатар қолданбалы мәтіндік және когнитивтік лингвистиканы, қазіргі 
заманғы алгоритмдік талдаудың өзекті мәселелерінің бірі болып келеді. 

Қазіргі кезде ағылшын, неміс, қытай және араб тілдеріндегі себеп-салдар-
лық байланыстарды таңбалау бойынша көптеген корпустар жасалған. Әсіресе, Penn 
Discourse Treebank (Prasad et al., 2008), CausBank (Li et al., 2020), VerbNet (Schuler, 
2005), FrameNet (Vieu et al., 2016),  FrameNet II (Ruppenhofer et al., 2016) және 
BECause (Dunietz et al., 2017) сияқты ресурстарда себер-салдарлық қатынастар лек-
сикалық, синтаксистік және дискурстық деңгейлерде белгіленіп, үлкен көлемді тал-
даулар жасалған. Өзге тілдердегі каузалды конструкциялар ғылыми нысанның түр-
лі аспектілерінде қарастырылып келді, мәселен, себеп-салдарлық байланыстарды 
анықтауға арналған әлсіз бақылау негізінде клиникалық мәтіндерді ұсыну әдістерін 
анықтау (Weng et al., 2020), себеп-салдар байланыстарын анықтауда трансфер әдісін 
қолдану, құрылымы мен деректеріне қатысты эмпирикалық зерттеулер (Anuyah et 
al., 2025) жасалды. Осы жобалар табиғи тілдерді өңдеу (NLP) саласында ақпарат-
тарды іздеу, машиналық аударма, мәтіндерді түсіндіру, себептілікті автоматты түрде 
анықтау сияқты көптеген міндеттердің тиімді орындалуына өте жақсы мүмкіндік 
береді. Дегенмен, морфологиясы күрделі агглютинативті құрылымдағы тілдер үшін 
осындай ресурстардың жеткіліксіздігі көрінеді. Осы кездегі қолданыстағы халықа-
ралық схемалар агглютинативті тілдерге тән сөйлемдер құрылысы, етістік сөзжаса-
мына толы жүйесі, есімше және көсемше формалары арқылы жасалатын полипре-
дикативті конструкциялардың ерекшеліктерін толық қамти алмайды. Қазақ тілінде 
себеп-салдарлық мән –ғандықтан, –ған     соң, –ып, –май, сондықтан, өйткені, се-
бебі, неге десең деген сияқты көптеген морфологиялық және аналитикалық құралдар 
арқылы беріледі. Бірақ осы құралдардың жүйелі сипаттамасын, олардың семантика-
лық реңктерін және текстегі қызметін көрсететін арнайы корпустық ресурс қазіргі 
күнге дейін жасалмаған. Дегенмен, аталған салаға қатысты алғашқы зерттеулерге 
авторлар тарапынан талпыныс жасалды (Taberkhan et al., 2025).  Осы кемшіліктің 
орынын толтыру үшін ұсынылып отырған KazCausal жобасы қазақ тіліндегі се-
беп-салдарлық байланыстарды жүйелі түрде аннотациялаудың алғашқы тәжірибе-
лерін ұсынып отырмыз. Жоба барысында себеп пен салдарды көрсететін морфо-
логиялық, аналитико-синтетикалық және аналитикалық құрылымдары анықталып, 
олардың семантикалық ерекшеліктері анықталды. Корпус көлеміне енгізілген сөй-
лемдер ғылыми, публицистикалық, оқу-әдістемелік және саяси мәтіндер моделдері-
нен алынған, бұлар қазақ тіліндегі себеп-салдарлық құрылымдардың жан-жақты 
қамтылуына мүмкіндік береді. 

Корпустық аннотация әдісі
KazCausal-қазақ тіліне арнайы бейімделіп жасалған, себеп-салдарлық 

мағынаны білдіретін құрылымдарды олардың морфологиялық ерекшеліктері мен 
синтаксистік ұйымдасуын ескере отырып белгілеуге арналған алғашқы аннотаци-
ялық схема болып табылады. 

Ұсынылған суретте Label Studio платформасы арқылы жүзеге асқан каузалды 
қатынастарды таңбалау үдерісінің нақты көрінісі берілген. Бұл интерфейс KazCausal 
корпусының бастапқы белгілеу кезеңдерінде қолданылған құралдардың бірі ретінде 
сипатталады.

Сур. 1. KazCausal корпусындағы себеп-салдарлық қатынастарды Label Studio платформасында аннотациялау 
интерфейсі

Аннотациялау барысында мәтіндегі себеп-салдарлық құрылымдар семанти-
калық және синтаксистік деңгейде сегменттеліп, арнайы әзірленген схема негізінде 
типологиялық классификациядан өтті. Көрсетілген мысалда «Оқушылар сабаққа 
кеш келгендіктен, мұғалім сабақты кейінге шегерді» сөйлеміндегі себептік қатынас 
анықталып, «келгендіктен» фрагменті SYNTHETIC_CAUSE санатына жатқызылған. 
Ал «сабақты кейінге шегерді» бөлімі салдар компоненті ретінде EFFECT белгісін 
алған. Осы екі элементтің арасындағы байланысты leads_to реляциясы көрсетеді.

Платформа мәтіндік аннотациямен қатар, оң жақ панелде белгіленген объек-
тілер мен байланыстар туралы метадеректерлерді автоматты түрде сақтап отырады. 
Бұл деректердің құрылымданған түрде жинақталуына және кейінгі кезеңдерде тал-
дау, модель дайындау немесе автоматтандырылған себеп-салдарлық ақпаратты өн-
діру жүйелерін әзірлеуде қолданылуына мүмкіндік береді.

KazCausal жобасы шеңберінде аннотациялау Label Studio негізінде жүргізіліп, 
көпдеңгейлі таңбалау мүмкіндіктерін тиімді пайдалануға жол ашты. Аннотацияның 
негізгі мақсаты-қазақ тіліндегі каузалдық қатынастардың морфологиялық, синтак-
систік және семантикалық ерекшеліктерін формалды түрде белгілеу және жүйелеу 
болды. Осы тәсіл арқылы әрбір каузалды фрагмент анық шекаралармен белгіленіп, 
олардың арасындағы байланыстар жеке реляциялық жазбалар түрінде тіркелді.

Белгілеу барысында каузалды құрылымдар үш негізгі үлгіге бөлінді: синтети-
калық, аналитико-синтетикалық және аналитикалық типтер. Бұл жіктеу қазақ тілінің 
агглютинативті жүйесіне тән грамматикалық көрсеткіштер негізінде жүзеге асты, 
мысалы: -ғандықтан, -ған соң, -ғаны үшін, -сол үшін  және т.б. Әрбір тип өз ішінде 

субкатегорияларға бөлініп, олардың қызметтік ерекшеліктері нақты таңбаланды.
Аннотациялау барысында себеп (CAUSE), салдар (EFFECT), әрекет субъек-

тісі (SUBJECT_CAUSE) және салдар субъектісі (SUBJECT_EFFECT) сияқты ком-
поненттер жеке сегменттер ретінде белгіленді. Сонымен қатар leads_to, has_marker, 
has_consequence_marker, subject_of сияқты реляциялар арқылы олардың семанти-
калық байланыстары тіркелді. Бұл тәсіл каузалдық қатынастардың құрылымдық 
сипатымен қатар, мағыналық тәуелділігін де көрсетуге мүмкіндік берді.

Аннотациялау кезеңі KazCausal корпусының қалыптасуындағы негізгі әді-
стемелік қадамдардың бірі болып табылады. Формалды таңбалау нәтижесінде қа-
зақ тіліндегі себеп-салдарлық құрылымдардың көріністері жүйеленіп, олардың 
негізінде төмен ресурсты тілдер үшін автоматтандырылған себеп-салдарлық ақпа-
ратты өңдеу модельдерін әзірлеуге практикалық база жасалды.

Сур. 2. KazCausal корпусын аннотациялау үдерісінің жұмыс схемасы.

Жоғарыда келтірілген суретте (Сурет 2) корпусқа енгізілетін мәтінді таңдаудан 
бастап, сөйлемдерді сегменттеуге, каузалды маркерлерді анықтауға, типологи-
ялық жіктеуге, реляциялық байланыстарды белгілеуге және аннотацияланған 
деректерді корпусқа енгізуге дейінгі кезеңдер көрсетілген. Бұл workflow анно-
тациялау әдіснамасының жүйелі құрылымын және деректерді формалды өңдеу 

логикасын айқындайды.

Сур. 3. KazCausal корпусындағы каузалды құрылымдардың типтік үлесі.

Сурет 3-ке сәйкес, KazCausal корпусындағы каузалды құрылымдардың типтік 
үлесі төмендегідей көрсеткіштерге, атап айтқанда синтетикалық (45%), аналити-
ко-синтетикалық (32%) және аналитикалық (23%) себеп-салдарлық құрылымдар-
дың үлесін көрсетеді. Бұл үлестірім қазақ тіліндегі каузалды мәннің басым түрде 
морфологиялық тәсілдер арқылы берілуін айқындайды және тілдің агглютина-
тивті табиғатын растайды.

Сур. 4. KazCausal корпусындағы каузалды құрылымдардың таксономиялық жіктелуі.

Сур. 5. KazCausal корпусындағы себеп-салдарлық реляциялық байланыс моделі.

Схема каузалды қатынастардың негізгі категориясы (Сурет 4)-CAUSE-және 
оның үш құрылымдық типке (SYNTHETIC, ANALYTICO-SYNTHETIC, ANALYTIC) 
бөлінуін көрсетеді. Әрбір тип морфологиялық және синтаксистік көрсеткіштерге не-
гізделген субкатегориялар арқылы сипатталады, бұл аннотациялық схеманың иерар-
хиялық құрылымын ашады.

Себептік компонент (CAUSE) пен салдарлық компонент (EFFECT) арасын-
дағы семантикалық тәуелділік leads_to реляциясы арқылы көрсетілген (Сурет 5). Бұл 
модель каузалды құрылымдарды формалды түрде байланыстырудың негізін құрайды 
және кейінгі автоматтандырылған себеп-салдарлық ақпарат өндіру жүйелеріне қол-
дануға мүмкіндік береді.

Қорытынды.
Себеп-салдарлық конструкцияларды аннотациялау, оларды автоматты түроде 

табу міндеті толық шешімін таппаған ғылыми зерттеу нысаны болып табылады. Се-
бебі, аталған ғылыми бағыт ағылшын тіліндегі материалдар негізінде кеңінен зерт-
телгенімен, өзге де көптеген тілдер үшін, соның ішінде агглютинативті тілдер қата-
рына жататын, біріздендірілген аннотацияланған деректер житынтығы жоқ қазақ тілі 
үшін мүлдем қарастырылмаған сала деуге болады.  

Мәтіндердегі себеп-салдарлық конструкцияларды анықтау-себептік қатына-
старды автоматты түрде табуға бағытталған маңызды ақпараттық анықтағыш мін-
детін атқарады. Өйткені, қолданыстағы біртілді деректер жиынтығы аннотациялау 
нұсқаулығын қолдана отырып, олардың толық біртұтас корпуста біріздендірілуіне 
мүмкіндік береді. Сондықтан кең ауқымды, стандартталған жаңа деректер жиын-
тығынан құралған корпус өз кезегінде көптеген пәнаралық (ақпараттық жүйелер, 
лингвистика) міндеттердің шешілуіне мүмкіндік береді. 

Себеп-салдарлық байланыстарды таңбалау және оларды формалды түрде көр-
сету әлемдік лингвистикада, дискурс талдауында және табиғи тілдерді өңдеу (NLP) 
саласында іргелі зерттеуді қажет ететін ғылыми бағыттардың бірі болып табылады. 
Себеп-салдарлық қатынастар мәтіндердегі оқиғалар арасындағы логикалық тәуел-
діліктерді көрсетіп, түсіндіру, дәлелдеу, мотивация, санкция, және эмоциялық реак-
ция сияқты күрделі мағыналық байланыстарды анықтауға мүмкіндік береді. Алайда, 
бұл құбылыстарды жүйелі түрде сипаттау әр тілдің морфологиялық, синтаксистік 
және семантикалық ерекшеліктеріне қарай әртүрлі тәсілдерді талап етеді. 

KazCausal корпусы қазақ тіліндегі себеп-салдарлық байланыстарды белгілеу-

дің формалды моделін жасауға, әрі олардың типологиясын нақтылауға және морфо-
логиялық-семантикалық табиғатын сипаттауға бағытталған. Жоба нәтижелері қазақ 
тілін компьютерлік өңдеу бағытында өте пайдалы болмақ: мәтіндерді автоматты тал-
дау, себеп-салдарлық қатынастарды автоматты түрде анықтау, ақпараттық жүйелер-
де семантикалық іздеу технологияларын дамыту және қазақ тіліне бейімделген NLP 
моделдерін жетілдіруге негіз бола алады.

